Հավատի և կրոնական հոգեբանության դերը հոգևոր դաստիարակության գործընթացում
Արմինե Դավթյան 

ՀՊՄՀ-ի մանկավարժության միջֆակուլտետային ամբիոնի դասախոս: Գիտական հետազոտության ոլորտներն են` սոցիալական և էթնիկական մանկավարժությունը և հոգեբանությունը, անձի հոգևոր և բարոյական զարգացման կոնցեպցիաները, հաղորդակցման հոգեբանությունը:  Հեղինակ մեկ մենագրության, 11 գիտական և մի շարք հրապարակախոսական հոդվածների և մեկ համահեղինակային բուհական ուսումնական ձեռնարկի:

Տեխ​նի​կա​յի և գի​տու​թյան զար​գաց​մա​նը զուգ​​ըն​թաց, ա​ճում է դրանց բա​րո​յա​կան, իրավական, ման​կա​վար​ժա​կան կա​​ռա​​վար​ման հար​ցը: Այ​​սօրվա դպրո​ցա​կա​նը վաղ​վա քա​ղա​քա​ցին է, հե​տևա​բար, նրա բա​րո​​յա​կան գի​​տակ​​ցու​թյան մա​կար​դա​կը ո​րո​շում է պե​տու​թյան քա​ղա​քա​կան, տնտե​​​սա​կան, սո​​ցիա​​լա​​կան ռազ​​մա​վա​րու​թյան բնույ​թը: Սակայն դրանց ներքին կարգավորման գործառույթը իրականացվում է արժեքային համակարգի միջոցով: 

Ակնհայտ է, որ անհատի գիտակցության մեջ արժեքների սերմանումն ու ձևավորումը իրականացվում է բացառապես դաստիարակության գործընթացում: Այսպես. բարոյական դաստիարակությունը ձևավորում է միջանձնային հարաբերությունները կարգավորող նորմեր, հույզեր ու համոզմունքներ, գեղագիտականը` աշխարհի և գեղեցիկի ընկալման, իսկ հոգևոր դարտիարակությունը, ըստ Ի. Պ. Պոդ​լա​սիի, «դաս​տիա​րա​կու​թյան բա​ղա​​դրիչ է, որն ուղղ​ված է մար​դու մեջ ա​նան​ցա​նե​լի ար​ժեք​նե​րի ձևա​վոր​մա​նը» [1]:

Արժեքներն ու նորմերը անձի կառուցվածքային միավորներն են, որոնք թույլ են տալիս հետևել և վերլուծել մարդու գործունեության բոլոր ձևերը, բացատրել նրա ներքին հոգեբանական դրդապատճառների փոփոխությունը: Դրանք կազմում են միասնական կարգավորող համակարգ, որը կարգավորում է մարդկանց և սոցիալական խմբերի վարքագիծը հասարակության մեջ: Արժեքը նորմատիվային համակարգ է, որը գործունեության ձևի ընտրության ուղեցույց է, այն ստուգում և ընտրում է իդեալները, սահմանում նպատակները, ապահովում նպատակներին հասնելու միջոցները: Արժեքներն ու նորմերը մասն են կազմում ինչպես անհատական, այնպես էլ հասարակական գիտակցության և մշակույթի: 

Արժեքներ են նաև այն գաղափարները, իդեալներն ու նպատակները, որոնց ձգտում է մարդը և ժողովուրդը: Առանձնացվում են.

·
ունիվերսալ կամ համամարդկային արժեքներ` սեր, հեղինակություն, հարգանք, ապահովություն, գիտելիքներ, արժույթ, իրեր, ազգություն, ազատություն, առողջության,

·
ներխմբային արժեքներ` քաղաքական, կրոնական, 

·
անհատական արժեքներ` անձնային: 

Գիտնականների կողմից արժեքները դասակարգվել են որպես` 1) ճանաչողական, 2) սոցիալական 3) քաղաքական, 4) կրոնական, 5) գեղագիտական և 6) տնտեսական [2]:

Սույն հոդվածի շրջանակներում կդիտարկենք հոգևոր դաստիարակության գործընթացում կրոնական արժեհամակարգի ձևավորման հոգեբանական և մանկավարժական պայմանները: 

Կար​ծում ենք, որ կրոնական հանդուրժողականության ձևավորման խնդիրը կլուծվի կրթական գործընթացում կրոնական արժեհամակարգի բովանդակային տարրերի և դրանց ձևավորման սկզբունքների գի​​տա​կան մշակմամբ: Այն կնպաստի նրան, որ յու​րա​քան​չյուր քա​ղա​քա​ցի գի​​տակ​​ցա​բար մո​տե​նա իր հա​վատ​քի օ​բյեկ​տին և խու​սա​փի իր ան​ձը ստո​րաց​նող, ա​զա​​տու​թյան ի​րա​​վուն​​քից զրկող կրո​նական և այլ ազդեցություններից, կձևավորի քաղաքացիական գիտակցություն և հնդուրժողականություն: 

 Հա​սա​րա​կա​կան մի շարք ե​րևույթ​նե​րի շար​քում կրո​նը և հա​վա​տը, որ​պես հա​​սա​րա​կա​կան գի​տակ​ցու​թյան ձև, կա​րևոր տեղ են զբա​ղեց​նում ան​ձի աշ​​խարհ​​ըն​​կալ​​ման, մարդ​կանց մի​ջև բա​րո​յա​կան նոր​մե​րի հաս​​տատ​ման, կյան​քի ի​մաս​տի ու նպա​​տակ​նե​րի  վեր​լու​ծու​թյուն​նե​րում:  



Ուկրաինացի սոցիալհոգեբանների կատարված հետազոտությունների արդ​յուն​​​​քում առանձնացվել է մարդու կրոնական հոգեբանության հետևյալ մոտի​վա​ցիա​ները. 

I.
«Կրոնը  բավարարում  է  մտքի  պահանջմունքները,  այսինքն  տալիս  է  ան​պատասխան հարցերի պատասխանները» այսպիսի   

            դրդապատ​ճառ ունեին  հարցում  արվածների  4%,

II.
«Կրոնը  բերում  է  հոգու  հանգստություն,  ուրախություն» 13%,

III.
«Կրոնը  խոստանում  է  փրկություն,  հավիտենական  կյանք» 16%,

IV.
«Կրոնը  բարոյական  կատարելագործման  ճանապարհ  է» 60%,

V.
«Հենց այնպես» են  հավատում,  որովհետև  վստահ  չեն  որևէ  ուսմունքի  ճշմարտության  վրա.   9%

VI.
«Հավատում են, որովհետև իրենց պապերն էլ են հավատացել` ավանդապահ  են  45%» [3]:    

Գծապատկեր 1 .

ՀԱՎԱՏՔԻ  ՍՈՑԻԱԼՀՈԳԵԲԱՆԱԿԱՆ  ՄՈՏԻՎԱՑԻԱՆԵՐԸ
Համանման հարցում կատարվեց մեր կողմից 2002թ.-ին, որից պարզ դարձավ, որ տարբեր տարիքի անձանց մոտ գերակշռում է մեխանիկական բնույթի պա​տաս​խանները: 

1.
Այն հարցին, թե հավատու՞մ եք Աստծուն, 100-ը` հարցում արված 100 տարբեր սոցիալական վիճակի անձանցից պա​տաս​խանել են  

             այո: «Ո՞ր հավատքն եք ընդունում» հարցին, բոլորը միանշանակ պատասխանում են` քրիս​տոնե​ու​թյունը: 

2.
Ինչու՞ հարցին, 65-ը պատասխանում են. «Որովհետև 1700 տարի է մեր պա​պերը դավանել են այդ  հավատքը»: 

3.
Սակայն այն հարցին, թե ո՞րն է քո հավատքի հիմքը պատասխան, են տա​լիս միայն որևէ քրիստոնեական կազմակերպության  

 (եկեղեցու) անդամ անձիք (25 հոգի), որոնք կայուն հաճախում են տարբեր կրոնական ծառայությունների:

4.
5 hոգի իրենց պատասխանների հիմնավորումներում ձեռնպահ էին: 

Այս տվյալների համաձայն կարելի է պնդել, որ կրոնական գիտակցությունն` իր բազմազան դրսևորումներով հանդերձ, կազմում է հասարակական տարբեր ոլորտ​​ների գիտակ​ցության բաղկացուցիչ մասը: Այդ հանգամանքը, անկասկած, պետք է հաշվի առնել ուսումնադաստիարակչական գործընթացը կազմակերպելու ժամա​նակ:

Լ. Թոր​գո​մյանն ի​րա​վամբ նկա​​տել է, որ այսօր կրոնական դաստիարակության մեջ «ի​րեն զգաց​նել է տա​լիս գի​տա​կան լուրջ հիմ​​նա​վո​րու​մից զուրկ ինք​նա​​գոր​ծու​նեու​թյու​նը, տնա​վա​րու​թյու​նը: Բնա​կա​նա​բար տաս​​նամ​​յա​կա​ներ շա​րու​նակ, թե մարդ​կանց հո​​գի​նե​րում, թե ման​կա​վար​ժա​գի​տա​կան գրա​​կա​նու​թյան մեջ կրո​նաբա​րո​յա​կան ար​​ժեք​նե​րը չեն ի​մաս​տա​վոր​վել, չեն դար​ձել ու​սում​​նա​​սի​​րու​թյան ա​​ռար​կա, ար​​ժեք​ներ, ո​րոնց դաս​տիա​րակ​չա​կան հնա​րա​​վո​րու​​թյուն​նե​րը դժվար չէ գե​րա​գ​նա​հա​տել: 

Կրոնի դաստիարակչական առաքելության վերլուծությունը ցույց է տալիս, որ այն անձի ներաշխարհի վրա ներգործելու մի ամբողջ հա​մակարգ է` սոցիալ-պատմական և էթնոհոգեբանական արմատներով» [4]:

Հիմն​վե​լով կրոնի և հա​վա​տի վե​րա​բե​րյալ շատ հո​գե​բան​նե​րի կա​տա​րած հե​տա​զո​​տու​​թյուն​նե​​րի վրա` գտնում ենք, որ ե​​րե​​խա​​նե​​րին անհ​րա​​ժեշտ է փոքր տա​​րի​​քից զի​​նել հո​​գևոր գի​​տե​​լիք​​նե​​րով, օգ​​նել դրանց ա​​վե​​լի խո​​րը վեր​​​լու​​​ծու​​թյա​​նը և անձ​նա​​կան փոր​​ձով հա​​մոզ​​մունք​նե​​րի ձևա​​վոր​​մա​​նը: Այս մո​​տե​​ցու​​մը ա​​վե​​լի մեծ տա​​րի​​քում կա​​րող է նպաս​​տել կրո​​նա​​կան գի​​տակ​​ցու​​թյան արժեքային կողմ​նո​​​րոշ​​մա​​նը: Այն հե​​տա​​գա կյան​​քի ըն​​թաց​​քում հնա​​րա​​վո​​րու​​թյուն կտա անձ​​նա​​​վո​​րու​​թյա​​նը ճիշտ վեր​​լու​​​ծու​թ​յուն​​ներ կա​​տա​​րե​​լու հա​​վատ​​քի վե​​րա​​բե​​րող խն​դիր​​նե​​րում: Այս հարցում մանկավարժին անկասկած կարող է օգտակար լինել կրոնական հոգեբանության իմացությունը:

Կրոնական հոգեբանությունը մի շարք գաղափարների, զգացմունքների, տրամադրությունների, սովորությունների ամբողջությունն է, որը բնորոշ է հավատացյալների խմբերին: Սակայն, «կրոնական հոգեբանություն» և «հավատացյալների հոգեբանություն» հասկացությունները նույնական չեն: Սովորաբար, հավատացյալների գիտակցության մեջ միահյուսված են թե՛ կրոնական, թե՛ աշխարհիկ բաղադրիչներ: 

Կրոնական հոգեբանությունը նույնքան բազմազան է, որքան մարդկային հոգեկանի ցանկացած այլ երևույթ: Այն ենթակա է անխտիր բոլոր օրենքներին, որոնք հայտնի են ընդհանուր և սոցիալական հոգեբանությանը: Կրոնական համոզմունքների, զգացմունքների, տրամադրությունների առանձնահատկությունը դրանց հոգեբանական բովանդակությունը չէ, այլ դրանց ուղղվածությունը գերբնականի վրա: 

Կրոնական գաղափարախոսությունը` ծագելով կրոնական հոգեբանության հիման վրա, մեծապես ազդում է զանգվածային կրոնական գիտակցության զարգացման և գործունեության վրա: Յուրաքանչյուր հերթական սերունդ չի ստեղծում իր կրոնը, այլ յուրացնում է գաղափարների համակարգ, որն արդեն ձևավորվել է հասարակության մեջ և նրան է պարտադրվում դաստիարակության, մշակույթի, ավանդույթների, կրոնական քարոզչության միջոցով: Սակայն այն ունի ճկուն և դինամիկ բնույթ և հարմարվում է տվյալ սերնդի սոցիալ-տնտեսական, պատմաքաղաքական և հոգեբանական առանձնահատկություններին:

Այսպես օրինակ. քրիստոնեությունը իր կազմավորման ընթացքում, կլանել է հնագույն և ժամանակակից կրոնների բազմաթիվ տարրեր: Հետագա զարգացման ընթացքում, դրանում առանձնահատուկ ձևով ձուլվել են շատ փիլիսոփայական հայեցակարգեր` փորձելով հարմարվել հասարակական փոփոխություններին [5]: Ձևավորվել է քրիստոնեական գաղափարախոսությունը, որը հիմք է դրել տարբեր կրոնագիտական ուղղությունների զարգացման:

Այսպիսով, հոգևոր դաստիարակության իրականացումը պետք է հիմնված լինի անձի կրոնական հոգեբանության իմացության վրա: Որը հնարավորություն կտա հստակեցնել այն հիմնական նպատակն ու խնդիրները, որոնք պետք է իրականացվեն այդ գործընթացում: Ամերիկացի հոգեբան Պ. Ջոնսոնը գրում է. «Կրոնը արժեքներ Ստեղծողի հետ անձի կապն է» [6]: 

Դեռևս 1904-1905թթ. Ժենևի Համալսարանում շվեցարացի հոգեբան, փիլիսոփա Թ. Ֆլուռնուան ընթերցեց կրոնական հոգեբանության թեմաներով տասնչորս դասախոսություն: Նա ներկայացրեց այս նոր գիտության հիմնական մեթոդաբանական սկզբունքները` իր «Les Principes de la psychologie religieuse» (Կրոնական հոգեբանության սկզբունքները) հոդվածում: Մանկավարժության մեջ առանձնահատուկ նշանակություն ունի կրոնական երևույթների կենսաբանական հիմնավորման սկզբունքը, որտեղ կրոնը դիտվում է որպես օրգանիզմին անհրաժեշտ կենսաբանական գործառույթ, կենսական գործընթացների դրսևորում, որը ձգտում է որոշել դրա հոգեֆիզիոլոգիական բնույթը, աճի ու զարգացման օրենքները, նորմալ և պաթոլոգիկ փոփոխությունները, գիտակցական և անգիտակցական դինամիզմը, վերաբերմունքը մյուս գործառույթների նկատմամբ, ինչպես նաև, դրա դերը թե՛ անհատի, թե՛ հասարակության կյանքում [7]:

Ամերկացի կրոնագետ Ռ. Բերխոուն գրում է, որ «Կրոնական բնազդը բնորոշ է մարդուն այնպես ինչպես բազմացման բնազդը» [8]:

Ցան​կա​ցած հո​գե​կան ե​րևույթ ի​րե​նից ներ​կա​յաց​նում է ի​մա​ցա​կան, զգա​յա​կան  և կա​մա​յին պրո​ցես​նե​րի ամ​բող​ջու​թյուն: Այդ թվում նաև հա​վատ​քի հո​գե​կան ե​րևույ​թը: Հո​գե​բա​նու​թյան խնդի​րը մար​դու գոր​ծու​նեու​թյան պար​զա​բա​նումն է, նրա հո​գևոր կյան​​քի սաղմ​նա​վոր​ման, կազ​մա​կերպ​ման և հե​տա​գա զար​գաց​ման ըն​թաց​​քում: Հոգեբանները գտնում են, որ մար​դու հար​մար​վե​լը ար​տա​քին մի​ջա​վայ​րին սկզբում կա​տար​վում է մե​խա​​նի​​կա​կան բնույ​թի գոր​​ծո​ղու​թյուն​նե​րի մի​ջո​ցով, ո​րոնք հետզ​հե​տե դառ​նում են ա​վե​լի գիտկցված և նպա​​տա​կաուղղված: Կա​տար​վում է գոր​ծո​ղու​թյուն​նե​րի ին​տե​​րիո​րա​ցում (ներ​​հա​յե​ցո​ղու​թյուն)` այ​սինքն դրանք վեր են ած​վում մտա​վոր օ​պե​​րա​ցիա​նե​րի` կատ​​ար​վե​լիք գոր​​ծո​​ղու​​թյուն​նե​րի մտա​վոր քննար​կում​նե​րի և ստու​​գում​նե​րի պրո​​ցե​սում, ո​րը հնա​րա​վոր է դարձ​նում նպա​տա​կաուղղ​ված, ի​մաս​տավորված գոր​ծու​նեու​թյան ծա​​վա​լու​մը [9]: Այս ժա​​մա​նակ է, որ ար​տա​հայտ​վում են կրո​​նա​կան գի​տակ​​ցու​թյան սաղ​մե​րը: Հա​ճախ գի​​տակ​ցու​թյու​նը նույ​նաց​վում է զգա​​յու​թյան, մտա​​պատ​կեր​նե​րի և մտա​ծո​ղու​թյան հետ, որն ար​տա​հայտ​վում է կրո​​նա​կան պատ​կե​​րա​ցում​նե​րի մի​​ջո​ցով, այս դեպ​քում, հո​գե​կա​նը դիտ​​վում է, որ​պես օ​բյեկ​տիվ ի​րա​​կա​նու​թյան սու​բյեկ​տիվ պատ​կեր: Ռ. Բեր​​խոուն հայ​տա​​րա​րում է, որ «կրո​նա​կան խորհրդան​շան​նե​րը ու​նեն յու​րա​հա​տուկ գե​​նե​տի​կա​կան ձև, այ​սինքն բիո​քի​միա​կան հիմք, ո​րը ներդրված է գլխու​ղե​ղի բարդ կա​ռուց​ված​քում և ար​տա​հայտ​վում է ան​գի​տակ​ցա​կա​նի ո​լոր​տում» [10]: Իսկ Թ. Շեր​րինգ​տոնն ա​ռա​ջին​նե​րից մեկն էր, որ ա​ռաջ քա​շեց ներ​վա​յին հա​​մա​կար​գի ամ​բող​ջա​կան կա​ռուց​ված​քի և գոր​ծու​նեու​թյան մա​սին գա​ղա​փա​րը` որ​​պես ան​հա​տի ձևա​վոր​ման մե​խա​նիզմ: «Կենտ​րո​նա​կան նյար​դա​յին հա​մա​կար​գը, թե​​կուզ և կա​րե​լի է տա​րան​ջա​տել ա​ռան​ձին մե​խա​նիզմ​նե​րի, ի​րե​նից ներ​կա​յաց​նում է ներ​դաշ​նակ և միաս​​նա​կան ամ​բող​ջու​թյուն» [11]: Նրա կար​ծի​քով դրանց ու​սում​նա​​սի​րու​թյան հա​մար անհ​րա​ժեշտ է ու​սում​նա​սի​րել ռե​ցեպտ​րա​յին (ըն​կա​լող) օր​գա​ն​նե​րը, ո​րոն​ցում սկսում է օր​գա​նիզ​մի ռեակ​ցիա​նե​րը ո​րո​շա​կի դաշ​​տե​​րում:


«Գլխու​ղե​ղը ի​րե​նից ներ​կա​յաց​նում է նյար​դա​յին հա​մա​կար​գի մա​սը, ո​րը տա​​րա​ծա​կան ըն​կալ​ման օր​գան​նե​րի հա​մա​կարգ է» [12]:  Այդ  ըն​կա​լիչ​նե​րը նպաս​​տում են գլխու​ղե​ղի զար​գաց​մա​նը, և բա​ցի այդ Թ. Շե​րինգստոնն ա​ռաջ քա​շեց այն են​թա​դրու​թյու​նը, որ «վար​քա​գծի ընտ​րու​թյան, կա​ռա​վար​ման շղթան ակ​​տի​​վա​նում է ընդ​հա​նուր առ​մամբ տա​րա​ծա​կան ռե​ցեպ​տոր​նե​րով: Հե​տևա​բար, հո​գե​բա​րո​յա​կան զար​գա​ցու​մը նույն​պես անհ​րա​ժեշտ է դի​տար​կել ֆի​​զիո​​լո​գիա​կան զար​գաց​ման հետ կա​պի հա​մա​տեքս​տում: Կրո​նա​կան գի​տակ​​ցու​​թյու​նը նույն​պես ձևա​​վոր​վում է հո​գե​բա​նա​կան և ֆի​զիո​լո​գիա​կան զար​գաց​մանը զուգըն​թաց:  

Հո​գևոր դաս​տիա​րա​կու​թյու​նը, ա​ռանց հա​վա​տի հո​գե​բա​նու​թյան ու​սում​նա​​սի​​րու​թյուն​նե​րի, կա​րող է վնա​սա​կար ազ​դե​ցու​թյուն ու​նե​նալ ա​ճող սե​րուն​դի հո​գևոր-բա​​րո​յա​կան դաս​տիա​րա​կու​թյան ըն​թաց​քում: Այս գոր​ծըն​թացն անհ​րա​ժեշտ է կազ​​մա​կեր​պել ան​ձի տա​րի​քա​յին հո​գե​բա​նա​կան և ֆի​զիո​լո​գիա​կան ա​ռանձ​նա​​հատ​​կու​​թյուն​նե​րի զար​​գաց​ման  խոր  ի​մա​ցու​թյան հի​ման վրա: 


Պ. Ջոն​սո​նը նշում է, որ «հա​վա​տը մարդ​կանց հա​մար այն​քան կա​րևոր է և անհ​րա​ժեշտ, ինչ​պես սնուն​դը»… «բո​լոր մար​դիկ կա​րիք ու​նեն հա​վա​տա​լու և ա​նօ​գուտ է մտա​ծել, որ մե​​զա​​նից ինչ-որ մե​կը կա​րող է եր​ջա​նիկ լի​նել` լի​նե​լով կաս​կա​ծա​միտ» [13]: Այս միտ​քը լրաց​նում է Յ. Բոր​նու​կո​վը. «Հա​վա​տը են​​թա​դրում է վստա​հու​թյուն նրա​նում, ին​չը տե​սա​կա​նո​րեն կա​րող է ո​րևէ կաս​​կած​​նե​րի տե​ղիք տալ, իսկ քա​նի-որ հա​վա​տի չա​փո​րո​շի​չը գոր​ծու​​նե​​ու​թյան պատ​​րաս​​տա​​կա​​​նու​​թյունն է, ա​​պա կա​​րե​​լի է ա​​սել, որ հա​​վա​​տը պատ​​րաս​​տա​​կա​​մու​​թյուն է գոր​​ծե​​լու ո​​րևէ նպա​​տա​​կի հա​​մար, ո​​րի հա​​ջող ա​​վար​​տը ե​​րաշ​​խա​​վոր​​ված չէ նա​​խա​​​պես» [14]: «Հա​​վա​​տը մար​​դու մեջ ծնվում է այն դեպ​​քում, երբ նա հե​​տա​քրքրված է  հա​​վա​​տի  ա​​ռար​​կա​​յով,  որն  նրա  մեջ  ա​​ռա​​​ջա​ց​նում  է  ակ​​տիվ  հու​​զա​​​կան և գնա​​հատ​​ման գոր​​ծա​​ռույթ: Ե​​թե ո​​րևէ գա​​ղա​​փար, հի​​պո​​թեզ, կեր​​պար նրա մոտ չի ա​​ռա​​ջաց​​նում ակ​​տիվ հե​​տաքրքրու​​թյուն, ա​​պա հա​​վա​​տի ֆե​​​նո​​​մե​​նը բա​​ցա​​​կա​​յում է: Իր այս բնույ​​թով հա​​վա​​տը տար​​բեր​​վում է գի​​տե​​լի​​քից: Գի​​տե​​լի​​քը օ​​բյեկ​​տիվ է, այն մտքին հա​​սա​​նե​​լի է: Իսկ հա​​վա​​տում են նրան, ին​​չը մոտ է ոչ միայն մտքին, այլ նաև սրտին, ո​​րը ա​​ռա​​ջաց​​նում է ակ​​տիվ ան​​հա​​տա​​կան գոր​​ծու​​​նեու​​թյուն» [15]:


Ամերիկացի հոգեբան Ու. Կլարկը իր կրոնական հոգեբանության հետա​զո​տու​թյուններում հավատի ֆենոմենը բաժանում է տիպերի:

1.
Պարզագույն բառացիություն, որը ենթադրում է մարդկանց հրամ​ցվող  սուրբ​​գրյան տեքստերի հավատով ընդունում:

2.
Բանական ըմբռնում, որը  ընդգրկում է միայն մտածողությունը:

3.
Հավատի հաստատումը այսպես կոչված «բարի գործերի» մի​ջոցով:

4.
Հավատի բարձրագույն մակարդակ, որը ենթադրում է վերը նշված​ների  ամ​բող​ջական ինտեգրացիան [16]:


Հա​սա​րա​կու​թյան հո​գևոր մա​կար​դա​կի ու​սում​նա​սի​րու​թյուն​նե​րը հատ​կա​պես կա​​րևոր​վում են կրո​նա​կան գի​տակ​ցու​թյան գնա​հատ​ման հար​ցում: Ա​ռանց դրանց  գի​​տա​կան  ու​սում​նա​սի​րու​թյուն​նե​րի չի կա​րե​լի ճիշտ կազ​մա​կեր​պել դաս​տիա​​րա​​կութ​​յան գոր​ծըն​թա​ցը: Հոգևոր դաս​տիա​րա​կու​թյան կրոնական բաղադրիչի խնդիրն է անձ​նա​​վո​րու​թյան մեջ ձևա​վո​րել բարձ​րա​գույն մա​կար​դա​կի հա​վատ, ո​րը կնպաս​տի միջ​​անձնային և սո​​ցիա​լա​կան հա​րա​բե​րու​թյուն​նե​րում բա​րո​​յա​կան ար​​ժեք​​նե​րին հա​մա​​պա​​տաս​խան վարքագծի ձևավորմանն ու դրսևորմանը:

Ըստ Հ. Գարդ​նե​​րի «Բազ​​մաբ​​նույթ մտա​​ծո​​ղու​​թյան տե​​սու​​թյան»` հո​գևոր/կրո​նա​կա​նը կա​րե​լի է դի​տար​կել որ​պես էք​զիս​տեն​ցիալ/ի​րա​կան մտա​ծո​ղու​թյան տա​րա​տե​սակ, որն ու​սում​նա​սի​րում է ի​րա​կա​նու​թյունն իր բազ​մաբ​նույթ դրսևո​րում​նե​րով: Ի​​րա​​կան/Էք​​զիս​​տեն​​ցիալ մտա​​ծո​​ղու​​թյու​​նը նա հա​մարում է մտա​​ծո​​ղու​​թյան բարձ​րա​​գույն դրսևո​​րու​մը:

Հո​գևոր մտա​ծո​ղու​թյան ձևա​կերպ​ման հար​ցում նա նկա​տել է ո​րոշ բար​դու​թյուն​ներ: Հա​ճախ հո​գևոր մտա​ծո​ղու​թյու​նը դիտ​վում է որ​պես կրո​նա​կան, որն ա​ղա​վա​ղում է վեր​ջի​նիս ի​մաս​տը, ինչ​պես նաև դրա ազ​դե​ցու​թյան կա​րևո​րու​թյու​նը շրջա​պա​տի վրա [17]: 

Հիմնվելով այս դիտարկման վրա, կարելի է էական տարբերություններ տեսնել կրոնական և հոգևոր մտածողության մեջ` Աստծո ճանաչողության հարցերում: առաջինում այն կրոնական օրենքների, կանոնների, ծիսակարգերի մարդկորեն վերաամշակված տարբերակների հեղինակ է ու դատավոր, երկրորդում` Արարիչ, Հայր, Ամենակալ և այլն:

Կրոնաբանությունը իր մեջ ներառում է կրոնի փիլիսոփայությունը, կրոնի սո​ցիոլոգիան,  կրոնի  հոգեբանությունը,  կրոնական  հոգեբանություն  առանձին  դիս​ցի​պ​լինները:  Կրո​նական  գիտակցությունը  լինում  է  գաղափարական`

· 
  աստվածաբանություն,  փիլիսոփայություն, 

·   եկեղեցական էթիկայի և սոցիալական ուսմունքի բնույթին համապատաս​խան: 

Դրանք միա​սին հնա​րա​վո​րու​թյուն են տա​լիս դաս​տիա​րա​կու​թյան գոր​ծըն​թա​ցում գնա​​հա​տել կրո​նա​կան գի​տակ​ցու​թյան դե​րը: Ե​րե​խա​նե​րի հո​գևոր դաս​​տիա​​րա​կու​թյու​նը ա​ռանց հստակ կրո​նա​կան գի​տե​լիք​նե​րի բովանդակության սահմանման անհ​նար է կազ​մա​​կեր​պել: Այս գործընթացում անթույլատրելի է են​թա​դրու​թյուն​նե​րի, վերացականության և միստիցիզմի կիրառությունը: Ե​թե տվյալ են​թա​​դրու​թ​յու​նը հաս​տատ​վում է տար​բեր օ​բյեկ​տիվ և սու​բյեկ​տիվ ճշմար​տու​թյուն​նե​րով, այդ դեպ​​քում միայն են​թա​դրու​թյու​նը կդառ​նա գի​տե​լիք: Այս հան​գա​մանքն է, որ կապ է ստեղ​​ծում հա​վա​տի սկզբունք​նե​րի և «պրակ​տիկ գի​տակ​ցու​թյան», մար​դու վար​​քա​գծի, և ա​մե​​նա​կա​րևո​րը, նրա բա​րո​յա​կան վար​քի մի​ջև: 

Ի. Կան​տը սկզբուն​քո​րեն բա​ժա​նում է բա​րո​յա​​կան հա​​վա​տը` ե​կե​​ղե​ցա​կան հա​վա​տից [18]: «Միայն Աստ​վա​ծաշն​չի վրա հիմնվող աստ​վա​ծա​բա​նը կա​րող է լի​նել ե​կե​​ղե​ցա​կան հա​վա​տի հա​մար սուրբ​գրյան լավ գի​տակ, ո​րը ա​պաշ​խա​րհում է (խոս​քը բա​րո​յա​կան ապ​րե​լա​ձևի մա​սին է) միայն ե​կե​ղե​ցա​կան օ​րենք​նե​րի և կա​նոն​նե​րի հի​ման վրա, ո​րոնք էլ բխում են ու​րիշ մար​​դու կամ​քից: Խո​հա​միտ աստ​վա​ծա​բա​նը կրո​նա​կան գի​տակ​ցու​թյան խո​րը գի​​տակ է, հե​տևա​բար ա​պաշ​խա​րում է գի​տակ​ցու​թյան շնոր​հիվ զար​գա​ցած հո​գու ներ​​​քին օ​րենք​նե​րի շնոր​հիվ, որն էլ բնո​րոշ է բո​լոր մարդ​կանց» [19]: Դաս​տիա​րա​կու​թյան գործ​​ըն​թա​ցում հա​վատն առ Աստ​ված անհ​րա​ժեշտ է մար​դու բա​րո​յա​կան վար​քի կա​​ռա​վար​ման տե​սան​կյու​նից, որն էլ հիմք է հանդիսանում կրոնական հանդուրժողականության ձևավորման:

Վ. Զենկովսկին գտնում է, որ «Աստծո ճանաչողությունը» «հոգու ստեղծագոր​ծություն» չէ ընդհանրապես, այլ առաջնային տեղեկություն և նրա անքակտելի ձեռք​բերումն է, որը կապված է հավատի ֆենոմենոլոգիայից (բացա​ռիկության) հետ, այն ակնհայտորեն կապված է հոգու բնությանը» [20]: Իսկ Ֆ. Շիլլերը նկատել է, որ «իսկական և առաջնային իրականությունը մենք տեսնում ենք ոչ արտաքնապես, մենք զգում և ապրում ենք այն մեր ներսում և մեր ԵՍ-ի կե​ցության մեջ, իսկ քանի որ մենք սահմանափակ ենք գիտակցում մեր ԵՍ-ը, միա​ժամանակ գի​տակցում ենք, որ այն իր արմատներով ամրանում է ինչ որ բա​ցարձակ անանցանելի և ամեն​ընդգրկիչ իրականությանը» [21]:


Այս խնդրի վերաբերյալ հետազոտություններ են կատարել նաև Շերրինգտոնը, Ջ, Լաուդան, Դ. Բալսոնը, Վ. Թրայլասը:

Ամերիկացի սոցիալ հոգեբան Գ. Օլլպօրտը նշում է. «Իր զարգացման ընթաց​քում  անհատի  կրոնական  գիտակցությունը  բեկվում  է.

·
նրա ֆիզիկական պահանջմունքների, խառնվածքի և մտավոր ունա​կութ​յունների,

·
հոգեկան արժեքների և հետաքրքրությունների,

·
աշխարհի բացատրության բանական լուծումների,

·
շրջապատող  մշակույթի  նկատմամբ ռեակցիայի միջոցով» [22]:


  Ըստ Ա. Լեոն​տևի «Ան​ձի ձևա​վո​րու​մը տե​ղի է ու​նե​նում հա​սա​րա​կա​կան նյու​թա​կան և հո​գևոր փոր​ձի փո​խա​նակ​ման գոր​ծըն​թա​ցում, աշ​խա​տան​քա​յին կամ գոր​ծու​​նեու​​թյան այլ պայ​ման​նե​րում, այ​սինքն` դաս​տիա​րա​կու​թյան ըն​թաց​քում» [23]:

Դաս​​տիա​​րա​​կու​​թյան գոր​​ծըն​​թա​​ցում հո​​գևոր և բա​​րո​​յա​​կան զգաց​մուն​քե​րի ձևա​​վոր​ման ին​տեգ​րաց​ված մո​տե​ցում է ա​ռա​ջար​կել ռուս փի​լի​սո​փա-աստ​վա​​ծա​​բան, հո​​գե​բան-ման​կա​վարժ, պրո​ֆե​սոր Վ. Զեն​կովս​կին, ո​րը Ժ. Ռու​սո​յի ա​ռա​​ջար​կած այն տե​​սու​թյու​նը, թե ե​րե​խա​յի բա​նա​կան էու​թյու​նը մա​քուր է ու բա​րի, հա​մա​րում է միա​​կող​մա​նի, այն​պես, ինչ​պես Ի. Կան​տի​նը` մար​դու չար բա​նա​​կա​նու​թյան վե​րա​​բե​րյալ: Վ. Զեն​կովս​կին ա​ռա​​ջար​կում է դի​տար​կել խնդի​րը հո​գևոր տե​սան​կյու​նից` միա​վո​րե​լով այդ եր​կու​սը մեկ` քրիս​տո​նեա​բա​րո​յա​կան ուս​​մուն​քի մեջ: Ըստ այդմ, մար​դը ներ​​կա​յա​նում է, որ​պես «Աստ​ծո նմա​նու​թյամբ ստեղծ​ված»` բա​րի բա​նա​կան էակ, իսկ նրա բա​րո​յա​կան նոր​մե​րի խախտ​ման ե​րևույ​թը` չար (մե​ղա​վոր մարդ): Նա հա​մա​րում է բա​րո​յա​կան դաս​​տիա​րա​կու​թյու​նը չա​րի ակ​տիվ հաղ​թա​հա​րում` դրա​​կան հո​գևոր, կա​մա​յին պո​տեն​ցիա​լի հայտ​նա​բեր​ման և հաս​​տատ​ման մի​​ջո​​ցով: Այն իր մեջ ամփոփում է նաև դաս​տիարակության դրականի վրա հենվելու սկզբունքը, ինչպես նաև, արժեքային համակարգի ձևավորման անհրաժեշտությունը:


Պետք է նկատենք, որ կրո​նա​կան աշ​խար​հա​յաց​քի մեջ գե​րակշ​ռող դիր​քում է քրիս​տո​​նեու​​թյու​նը, ո​րը «ոչ այն​քան կրոն է աշ​խար​հի և հա​սա​րա​կու​թյան մա​սին, որ​քան կրոն` մար​դու ապ​րե​լա​ձևի, նրա կե​ցու​թյան ի​մաս​տի, պարտ​քի, պատ​վի,…մա​սին» [24]: Ջ. Լոկն ըն​դու​նում էր, որ «Կա միայն կա​տա​​րե​լու​թյան մեկ ի​դեալ, ո​րի առ​ջև խո​նարհ​վում են բո​լոր ժո​ղո​վուրդ​նե​րը. դա քրիս​տո​նեու​թյան կող​մից մեզ ներ​կա​յաց​վող ի​դեալն է» [25]:

Հարկ է նշել, որ քրիս​​տո​նեա​կան բա​րո​յա​խո​սու​թյու​նը մյուս կրոն​նե​րից տար​​բեր​վում է բա​​ցա​​ռա​պես նրա​​նով, որ սկզբունք​նե​րն այս​տեղ ա​ռա​ջադր​վում են ոչ թե ար​գելք​նե​րով` «չի կա​րե​լինե​րով», այլ ու​ղե​ցույց են վար​վե​լու կոնկ​րետ ձևով, որն էլ ըն​կած է լի​բե​րալ-դե​մոկ​​րա​​տա​կան ման​​կա​վար​ժու​թյան տե​սու​թյան հիմ​քում (Լի​​կուր​գոս, Դե​​մոկ​րիտ, Սոկ​​րա​​​տես, Է​​պի​​​կուր, Կ. Ա​​լեք​​սան​դրիա​​ցի, Ա. Ավ​​րե​​լիոս, Յ. Ա. Կո​​մենս​կի, Ջ. Լոկ, Ժ. Ռուս​​սո, Կ. Ու​​շին​սկի, Խ. Ա​​բո​​վյան):

Հիմնվելով վերոնշյալ դիտարկումների վրա` փորձենք ընդհանրացնել հո​գևոր դաս​տիա​րա​կու​թյան էությունը: Արդի կրթական գործընթացում, այն կարելի է իրականացնել ու​​սուց​ման և դաս​տիա​րա​կու​թյան բո​լոր բա​ղա​դրիչ​նե​րի` մտա​վոր, բա​րո​յա​կան, գե​ղա​գի​տա​կան, ֆի​զի​կա​կա​կան, սե​ռա​կան, սո​ցիա​լա​կան և այլ​նի մի​ջո​ցով, նպաս​տելով ան​ձի բազ​մա​կող​մա​նի և ներ​դաշ​նակ զար​գաց​մա​նը, արժեքային համակարգի ձևա​վորմանը, ո​րը հնա​րա​վո​րու​թյուն կտա երեխային ճա​նա​չել նաև ի​րա​կա​նու​թյունն իր բազ​մաբ​նույթ դրսևո​րում​նե​րով, իր դիրքն ու դե​րը այդ ի​րա​կա​նու​թյան մեջ: Տրամաբանական է, որ քրիսոտնեական պետություն հռչակված երկրում ի​րա​կա​նու​թյան, բարոյական արժեքների ու կյանքի իմաս​տի մա​սին տե​ղե​կատ​վու​թյան աղ​բյուրը անհերքելիորեն Աստ​վա​ծա​շունչն է` որպես անանցանելի արժեքների համակարգ` իր քրիս​տո​նեա​կան հավատի ա​ռանց​քա​յին դրույթ​​նե​րով, տաս պատվիրաններով և «Ոսկե օրենքով»: Այլ կրոնների նկատմամբ հանդուրժողականության գիտակցությունը ևս ձևավորվում է մերձավորի նկատմամբ սիրո գաղափարախոսությամբ, որի արտացոլումը գտնում ենք «Բարի սամարացի» և «Սամարացի կինը» նորկտակարանյան պատմություններում և քրիստոնեական տարբեր ուսմունքներում: Իսկ դրա վառ ապացույցը քիրստոնեական եվրոպայի ակնառու փորձն է: Իհարկե, այս ոլորտում չպետք է շփոթել հանդուրժողականությունը մարդու հավատքի և դավանանքի նկատմամբ` մեղքի ու տարաբնույթ բացասական երևույթների նկատմամբ հանդուրժողականության հետ, որն իր մեջ ներառում է բազմապիսի վտանգներ: Սույն թեման կդիտարկենք այլ հոդվածի շրջանակներում:

Բոլոր ժամանակներում հոգևոր դաստիարակության խնդիրը յուրովի ուշադրության է արժանացել փիլիսոփաների, մանկավարժների և հոգեբանների հետազոտություններում: Այսօր դրա նկատմամբ գիտական մոտեցումը կարող է լուծել անձի կրոնական առողջ գիտակցության և կրոնական հանդուրժողականության ձևավորման հիմնախնդիրը` հատկապես ուսումնադաստիարակչական գործընթացում: Սակայն այն անհնար է իրականացնել առանց հավատի և կրոնական հոգեբանության օրենքների, սկզբունքների, ինչպես նաև, արժեքային համակարգի վերաբերյալ լուրջ մասնագիտական հետազոտությունների ու ձեռքբերումների դիտարկման: Հոդվածում անդրադարձել ենք «արժեք» հասկացության, կրոնական հոգեբանության, հավատի և քրիստոնեական գաղափարախոսության ոլորտներին առնչվող նորագույն փիլիսոփայության, հոգեբանության և մանկավարժության ձեռքբերումներին: Այս համատեքստում հոգևոր դաստիարակությունը դիտել ենք որպես անանցանելի արժեքների ձևավորման գործընթաց, իսկ որպես արժեքների այդ համակարգի աղբյուրը ենք ընդունել Աստվածաշունչը: 

The Role of Faith and Religious Psychology in the Process of Spiritual Education

In all times the problem of spiritual education has particularly been paid attention to in the researches of philosophers, pedagogues and psychologists. Today the scientific approach to it can solve the issue of forming a person’s healthy religious conscience especially and tolerance in the process of teaching and educational. But it is impossible to realize it without faith and laws and principles of religious psychology as well as without the observation of professional researches and achievements about the value system. In the article we have touched upon the latest achievements of philosophy, psychology and pedagogy on the concept of “value” relating to the field of religious psychology, faith and Christian ideology. In this context we have seen the spiritual education as a process of forming impassable values, and as a source for such system values we have taken the Holy Bible.

